
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2011 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
2010 ԹՎԱԿԱՆԻ ԴԵԿՏԵՄԲԵՐԻ 23-Ի N 1748-Ն ՈՐՈՇՄԱՆ ՄԵՋ 

ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
---------------------------------------------------------------------------------------------------------
<<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 23-րդ հոդվածի 3-րդ մասին համապատասխան` Հայաստանի Հանրապետության կառավարությունը որոշում է.


1. <<Հայաստանի Հանրապետության 2011 թվականի պետական բյուջեի մասին>> Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2010 թվականի դեկտեմբերի 23-ի <<Հայաստանի Հանրապետության 2011 թվականի պետական բյուջեի կատարումն ապահովող միջոցառումների մասին>> N 1748-Ն որոշման NN 5, 10 և 11 հավելվածներում կատարել փոփոխություններ` համաձայն NN 1, 2, 3, 4 և 5 հավելվածների:

2. Հայաստանի Հանրապետության քաղաքաշինության նախարարին` 

1) «Կա​պանի N 9 ավագ դպրոց» պետական ոչ առևտրային կազմակերպության շենքի հիմնանորոգման աշխատանքների նախագծային առա​ջադրանքը կազ​մել և նախագծանախահաշվային փաստաթղթերը պատվիրել` առաջնահերթ հիմնա​նո​րոգման ենթակա աշխատանքների համար նախատեսելով 48.500.0 հազար դրամ:

2) սույն որոշմամբ նախատեսված Հայաստանի Հանրապետության Սյունիքի մարզի Կապանի N 9 ավագ դպրոցի հիմնանորոգման և նախագծանախահաշվային փաստաթղթերի մշակման աշխատանքների գնման գործընթացը իրականացնել բանակցային ընթացակարգի կիրառմամբ` առանց գնման հայտարարությունը նախապես հրապարակելու, <<Գնումների մասին>> Հայաստանի Հանրապետության օրենքի 20-րդ հոդվածի 5-րդ կետի 2-րդ ենթակետի համաձայն: 

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր Ո Ւ Մ
<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2011 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 23-Ի N 1748-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

Իրավական ակտի անհրաժեշտությունը (նպատակը).

Սույն որոշման նախագծի մշակման հիմք է հանդիսացել Կապանի N 9 ավագ դպրոց ՊՈԱԿ-ի գրությունը ուղղված ՀՀ կրթության և գիտության նախարարին` դպրոցի շենք-շինության անմխիթար վիճակի վերաբերյալ: 

Ընթացիկ իրավիճակը և խնդիրները.

Սյունիքի մարզի Կապանի N 9 ավագ դպրոցի շենքը կառուցվել է 1963 թվականին մինչև այժմ հիմնանորոգման չի ենթարկվել: Շենքը վնասվել է նաև ռմբակոծությունից: Դպրոցն ունի չորս մասնաշենք, որոնք խիստ կարիք ունեն վերանորոգման: 

Հաշվի առնելով ռմբակոծման ենթարկված կառույցի վաղեմության ժամկետը, այն ունի մասնագիտական հետազննման պարտադիր անհրաժեշտություն:

Մինչնախագծային փուլում անհրաժեշտ կլինեն` 

1. ինժեներաերկրաբանական հետազննության ծախսեր /պայմանագրային գին` շուրջ 850.0 հազ.դրամ/,

2. շենքի տեխնիկական վիճակի հետազննության ծախսեր /պայմանագրային գին` շուրջ 200.0 հազ.դրամ/ , որի արդյունքում կհստակեցվեն իրականացման ենթակա հիմնանորոգման աշխատանքների բնույթն ու դրանց իրագործման նպատակահարմարությունը: 

Նշված 48,5 մլն. դրամի հիմնանորոգման աշխատանքների միայն նախագծանախա​հաշվային փաստաթղթերի մշակման համար կնախատեսվի 1500.0 հազ.դրամ:

Նախագծի մշակման գործընթացում ներգրավված ինստիտուտները և անձինք.

ՀՀ Քաղաքաշինության նախարարության աշխատակիցները: 

Իրավական ակտի կիրարկման դեպքում ակնկալվող արդյունքը.

Իրավական ակտի կիրարկման դեպքում նախատեսվում է Հայաստանի Հանրապետության 2011 թվականի պետական բյուջեում վերաբաշխում կատարելու միջոցով Հայաստանի Հանրապետության քաղաքաշինության նախարարությանը հատկացնել 50000.0 հազար դրամ: Նշված գումարը կտրամադրվի <<Կապանի N 9 ավագ դպրոց>> ՊՈԱԿ-ի վերանորոգման աշխատանքներն իրականացնելու նպատակով:

Արդյունքում Կապանի թիվ 9 ավագ դպրոցի երեխաների համար կստեղծվի ուսումնական պրոցեսի բնականոն կազմակերպման համար անհրաժեշտ պայմաններ:
Տ Ե Ղ Ե Կ Ա Ն Ք
<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2011 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 23-Ի N 1748-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ> ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈւՆՄԱՆ ԿԱՊԱԿՑՈւԹՅԱՄԲ ՊԵՏԱԿԱՆ ԲՅՈւՋԵՈւՄ ԾԱԽՍԵՐԻ ԵՎ  ԵԿԱՄՈւՏՆԵՐԻ ՓՈՓՈԽՈւԹՅԱՆ ՄԱՍԻՆ
<<Հայաստանի Հանրապետության 2011 թվականի պետական բյուջեում վերաբաշխում, Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման ընդունման կապակցությամբ պետական բյուջեում ծախսերի և եկամուտների փոփոխություններ չեն առաջանում:
Տ Ե Ղ Ե Կ Ա Ն Ք
<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2011 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 23-Ի N 1748-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ> ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈւՆՄԱՆ ԿԱՊԱԿՑՈւԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
1. Այլ իրավական ակտերում փոփոխությունների և/կամ լրացումների անհրաժեշտությունը.

Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է:

3. Այլ տեղեկություններ.

     Չկան:












